
AURKEZPENA

Laudio Ikastolak 0-3 Zikloa martxan jarri zuen duela 10 urte
erronka berri bati aurre eginez.

Izan ere denbora aurrera doa eta ikasturte batzuk daramatzagu
Ziklo honen inguruan dauden azken berrikuntza pedagogikoei buruzko
hausnarketan murgildurik.

Hortaz, o eta 3 urte bitarteko haurrekin aritzeko formazioa
jasotzen art gara Zikloko hezkitzaile guztiak, Emy Pikler eta Budapesteko
Léczy Eskolako egiteko eran oinarrituta.

PIKLERREN HAZKUNTZA
PROPOSAMENAREN OINARRIAK

1. HAURRAREN

MUGIMENDU ASKEA

Haur bat gai da bere motrizi-
tate guztia (ibili artekoa baka-
rrik) bera bakarrik eraikitzeko.
Era honetan haur seguruak eta

bere buruarengan konfiantza |

dutenak sortuko ditugu.

2. KALITATEZKO
ZAINTZA

Jateko uneak, garbitzekoak, lo
egitekoak..... haurraren eta hel-
duaren arteko une estuak dira.
Mimoz, kontuz, gozo egin behar
dira haurraren eta helduaren
arteko lotura une horietan
estutzen baita.

|

3. SOZIALIZAZIORAKO
TRANTSIZIO BAKETSUA

Sozializazioa helburua da, baina
talde baten parte izateko urrats
horrek bere denbora behar du. Bere
erritmoan eta modu baketsuan
eman behar da.

METODOLOGIAREN

BILAKAERA

Lehendabiziko urteetan seguru
eta konfiantza handiarekin bizi daite-
keen haurrak gerora baliabide gehiago
izango dituela sortzen zaizkion arazoei
aurre egiteko, hau da, estrategiak
garatzeko aukera gehiago izango
dituzte.

Hortaz, hausnartze prozesu honen
ondoren gaude eta gure egiteko eran

aldaketak sortzen joango gara.

Aldaketa bi esparru nagusitan emango da:

1. Gure egiteko eran: zainketan, hau da, jan, lo eta garbitzeko uneetan.
2. Umeekin erabiliko dugun materialetan.

SEHASKA GELA

Umea 5-6 hilabetez jasotzen dugunean lurrean etzanda jarriko
dugu, gorputzaren mugimendu askearen bidez eta eskaintzen zaion mate-
rialarekin mugimendua eta pentsamendua garatzen joan dadin.

Lehenik eta behin bere eskuak
behatuz, geroxeago zapitxo, lastozko
pilotatxoak, othalezko panpintxoak,
aurrerago tamaina ezberdinetako
ontzitxoak, kutxatxoak, kikarak....
emanez beraiekin ikertzen has dadin
(objektuak zarata ezberdinak ater-
atzen dutela, era ezberdinetan hartu
behar dituela...). Era honetan objek-
tuetan gero eta ezaugarri ezberdin
gehiago aurkituko ditu.




KATUKA GELA

‘* LAUDIOtxi |

Urte betetik aurrera umeak objektu ezberdinak bere inguruan
ikusterakoan, hainbat objektu beraien artean berdinak direla ohartzen
hasten da, eta hauek biltzen hasten da(3-4). Lehenengo momentu honetan
arduratuago dago aukeratzen eta objektu ezberdinak konparatzen, objek-

tu kantitate handia biltzen baino.

Apurka apurka objektuen bildumak
egiten hasten dira baina oraindik ez
da hain inportantea batzen dituen
objektu kopurua, objektuen arteko
aukeraketa eta konparaketa baizik.
Bilduma hauek egiten hasten denean
beste umeren batek objekturen bat
jarri edota kendu nahi izango balu
protesta egingo du.

Objektu bat bestearen gainean jarri,
gauzak pilatzea, lerroetan gauzak
antolatzea, objektuak bata bestearen
barruan sartu...... eratkuntzaren
oinarriak dira.

—

2 URTE: Apurka-apurka bildumak egiterakoan objektu kopurua hand-

ia biltzea da bere helburua, bilatzen hasten da ezaugarri berdinak dituen
objektu guztiak, guzti guztiak behar ditu. Kideren batek zerbait jarri
edota kendu nahi baldin badu, ez du onartuko. Sarritan leku segurura
eramaten du (txokotxo ezkutu
batetara, hezitzaileari emanez....).
Helduak eskatzen badio beste ume
bati zerbait ematea, jokoa bertan
behera wuztea gerta daiteke.
Geroxeago elementu hauek eraiki-
nak edota joko sinbolikoan
jolasteko erabiliko dituzte.

Gelak txoko ezberdinetan
banatua izango dugu: Lasaia:
ipuinak,argazki albumak, kuxi-
nak babes txokoan(etxetxoa);
Material estrukturatuarena:
eratkinak, kotxeak, animaliak,
puzzleak....; Joko sinbolikoarena:
mozorroak, sukaldetxoa, ontzi-
ak..... Material desestrukturatu-
arena: ontziak, kutxak, intxau-
rrak, ezkurrak...

EGOKITZE ALDIA

Egokitze aldia haur bakoitzak etxeko girotik aldendu eta Ikastolan
era positiboan integratzeko behar duen denbora da, toki berri honetan
eskaintzen zaizkion aukera berriekin gozatzeko gai izango delarik.

Ikastolara joatean barne gatazka sortzen da haurrarengan,
berarentzat aldaketa handia delako Ikastolara joate hau. Haurrak etxeko
giroa erabat uzten du aldi baterako (ordu batzuetan) eta, dakigun modu-
an, etxeko giroak beretzat ziurtasuna esan nahi du, kode eta jokamolde
jakin eta ezagunak dauzka bertan, eta haurra bera da etxekoen arreta
gune. Ikastolara joatean, ordea, taldeko bat gehiago da, eta beste haur
eta pertsona heldu ezezagunekin eta espazio, material eta altzari ezeza-
gunekin harremanetan jarri behar du. Mundu desberdin, zabalago eta
batera ireki behar du bere nortasuna.

ORDUTEGIEN ANTOLAKETA

LAUDIO TXIKIko ordutegia goizeko 7:30etik arratsaldeko
18:30ak arte izango da. Haurren ezaugarrietara erreparatuta, maila
bakoitzean ordutegi antolaketa ezberdina dugu.

Edozein kasutan ere ez da komenigarria umea zentroan 8 ordu
baino gehiago egotea. Egunerokoan etxekoak eta hezitzaileak koordina
gaitezen, ikaslearen agendan jasoko ditugu etxera eraman beharreko
ohar, argibide eta informazioa (nola jan duen, kaka, sukarra, ...).

SEHASKA GELA: Haur hauen elikadura eta atseden orduak
bakoitzaren beharren arabera moldatuko da, hots, haur bakoitzaren ezau-
garriak eta beharrak errespetatuz.

KATUKA GELA: Urtebeteko haurrek behar duten ordutegi tartea

erabili dezakete, beti ere, gelaren eguneokoan ezarrita dagoen errutinari
erreparatuta:

7:30-8:30  8:30-10:00 10:00-11:45 12:00-15:30 15:30-16:30 16:30-17:00 17:00-18:30

GOSARIA SARRERA GOIZEKO JANTOKI  ARRATSALDEKO =~ ASKARIA  ASISTENTZIALA
MALGUA SAIOA HIGIENE SAIOA
LOKULUXKA

MIG

E A

2 URTE: ordutegi eskolarra izango dute, baina ordutegi eta egutegi
zabala aukeratzeko posibilitatea.

Bazkaltzen gelditzen direnek Laudio Txikiko agenda erabiltzen
jarraitzen dute informazioa bideratzeko.

Asteazkenetan 2 urteko gelen irteera 12:45ean izango da;
arratsaldeak ez dira lektiboak.

asistentziala eskolarra jantokia | eskolarra |asistentziala

7:30-9:00 | 2:00-10:00 10:00-12:15]12:30-15:30(14:30-16:15/16:30-18:30
GOSARIA SARRERA  DERRIGORREZKOA| BAZKARIA | AUKERAZKOA | ASKARIA
(8:30ak arte)] MALGUA HIGIENEA

LOKULUXKA*

*Lokuluxka etxera egitera bazkalduta doazenak 14:00etan
aterako dira

2 URTEKO ZERBITZU
OSAGARRIAK

ESKAINTZEN DIREN ZERBITZUAK
ASISTENTZIALA: Tkastolako egutegi eskolarra eta ordutegi asis-

tentziala: o7:30etik 18:30era.

HAURTZAINDEGIA: Haurtzaindegi egutegia, egun ez lektiboak
barne dituena, ordutegi asistentzialarekin.

2 urteko geletan eskaintzen ditugun zerbitzuak lauhilabeteka
antolatzen ditugu familiei erabilpena erraztuko dizuelakoan.

LAUHILABETEROKO KUOTAREN FUNTZIONAMENDUA

Zerbitzu asistentziala zein haurtzaindegikoaren erabilpena
lauhilabeteka ezarrita dago; hau da, izena emateko gutxieneko
epea lauhilabetekoa da.

LAUHILABETEAK

1. LAUHILABETEA: Tkasturte hasieratik neguko oporren buelta
arte (gabonetako oporrak barne ditu).

2. LAUHIABETEA: Urtarrileko lehen eskola egunetik udaberriko
oporren buelta arte (aste santuko oporrak barne ditu).

3. LAUHILABETEA: Aste santu osteko lehen eskola egunetik
uztailaren 31 arte. (udako oporrak barne ditu).

ZERBITZUEN HILEKO KUOTA GEHIGARRIA (2013 urteko kuotak dira)
ASISTENTZIALA: 26,59€ hilero HAURTZAINDEGIA: 135,64€hilero

Zerbitzuetako bat erabiliz gero, lauhilabete osoan zehar
ordaindu beharko da:
1. LAUHILABETEKO KUOTA: traila, urria, azaroa eta abendua.
2. LAUHILABETEKO KUOTA: urtarrila, otsaila, martxoa eta apirila.
3. LAUHILABETEKO KUOTA: maiatza, ekaina, uztaila eta abuztua.

10

